
ZER DA POBREZIA? 

Munduko Bankuaren –Nazio Batuen 

Erakundearen (NBE) agentzia espezializatua1 

da–arabera, honako hau da pobrezia: 

“gutxieneko bizi-maila bat lortzeko gaitasunik 

eza”2.  

Ez da hitz abstraktu bat; izan ere, pobreziaren 

aurkako borrokak zenbait parametro behar ditu 

garapenerako aurrerapenak kontrolatzeko, eta, 

hortaz, “pobrezia-marra” bat ezartzea onartu da 

nazioarteko mailan. Horrela, marra horren 

azpiko bizimodua duen pertsona egongo da 

pobrezia-egoeran. 

                                                           
1
 NBEri eta haren agentzia espezializatuei buruzko argibide 

gehiago: http://www.un.org/es/sections/about-un/funds-
programmes-specialized-agencies-and-others/  
2 What Is Poverty and Why Measure It?, 

http://siteresources.worldbank.org/PGLP/Resources/PMch1.pdf  

 

 

 

Bestela esanda, gizarte jakin batek garapen duin 

bat izateko zehazten duen “gutxieneko” mailaren 

azpitik bizi diren pertsonak kokatzen dira egoera 

horretan.  

CORTINAk dioenez, “ikertzaileak edota 

politikariak gutxienekotzat jotzen duen  

ondasun multzo bat hautatzen du; gero, haren 

prezioa ebaluatuta, kopuru horretara iristen ez 

den biztanleria kalkulatzen da”3; biztanle horiek 

dira, hain zuzen, pobrezia jasaten dutenak. 

Pobreziaren nondik norakoak kontabilizatze 

aldera, bitan banatzen da pobrezia: “pobrezia 

absolutua” eta “pobrezia erlatiboa”. Horrela, 

                                                           
3 CORTINA, Adela eta PEREIRA, Gustavo. Pobreza y libertad. 

Erradicar la pobreza desde el enfoque de Amartya Sen. Tecnos: 

Madril 2009, 18. or 

POBREZIA 

DESAGERTZEA 

http://www.un.org/es/sections/about-un/funds-programmes-specialized-agencies-and-others/
http://www.un.org/es/sections/about-un/funds-programmes-specialized-agencies-and-others/
http://siteresources.worldbank.org/PGLP/Resources/PMch1.pdf


  
 
 
 

www.fundacionfabre.org   
 

Garapen Iraunkorrerako Helburuei buruzko prestakuntza irakasleentzat FABRE Fundazioa 

2 

pertsona bat gutxieneko errenta-atalasearen 

azpitik bizi bada, orduan jotzen da muturreko 

pobrezian edo pobrezia absolutuan bizi dela. 

Munduko Bankuak 2015eko urrian eguneratu 

zuen pobreziaren nazioarteko atalasea (IPL – 

International Poverty Line), kopuru honetan 

ezarriz: 1,90 dolar eguneko4. Bestalde, pobrezia 

erlatiboan bizi da haren herrialderako 

zehaztutako errenta-atalasearen azpitik bizi 

dena; normalean, kalkulu hori egiteko, herrialde 

horretako biztanleriaren batez besteko errentaren 

erdian ezartzen da atalase gisa. 

Nolanahi ere, pobreziaz hitz egiten dugunean, 

bitarteko eta baliabide faltaz aritzen gara, diru-

sarrerarik ez izateaz. Baina, egia esan, pobrezia 

aukera falta da, autonomia falta, askatasun falta 

“pertsona batek arrazoizko moduan nahi 

lituzkeen bizi-proiektuak garatu ahal izateko”5. 

 

POBREZIA: OZTOPO HANDIA 

GARAPENAREN BIDEAN  

Giza eskubide bat da garapena –“Garapenerako 

Eskubideari buruzko Adierazpena” agirian 

formalizatu zen juridikoki, NBEko Batzar 

Orokorraren 41/128 Ebazpenean (1986)– eta, 

                                                           
4
 Pobrezia-marra eguneratzeari buruzko informazio gehiago: 

http://www.bancomundial.org/es/topic/poverty/brief/glob

al-poverty-line-faq  
5 CORTINA, Adela eta PEREIRA, Gustavo. Op. cit, 19. or. 

VASAKek esan zuenez, “sintesi-eskubide” bat 

da, hau da, giza eskubide guzti-guztiak biltzen 

dituen eskubide bat, eta haien sustapena eta 

aplikazioa du helburu nagusi gisa6. 

Halere, ezin da gauzatu gure giza eskubide 

guztiak biltzen dituen “sintesi-eskubide” hori, 

oztopo global nagusia aintzat hartu gabe: 

pobrezia, alegia, haren forma guztietan. 

2000. urtean, Milurtekoko 8 Garapen  

Helburuak (MGH) ezarri zirenean, muturreko 

pobrezia desagertzea izan zen lehen helburua 

(1MGH), 2015.a baino lehen lortzeko. Ez zen 

nolanahiko erabakia hura aukeratzea, erronka 

nagusia baita, dudarik gabe, denontzako 

oparotasuna lortuko bada mundu mailan. Orain, 

Garapen Iraunkorrerako Helburuak (GIH) 

ezarrita –horietan ere buru da pobrezia 

desagertzea, haren forma guztietan (1GIH)–, 

aukera berri bat dugu erronka hori gainditzeko 

2030. urtea baino lehen. 

                  

    

 

                                                           
6 VASAK, Karel. Les différentes catégories des Droits de l’homme, en 

Les dimensions universelles des Droits de l’homme, UNESCO-

Bruylant, Bruxelles, 1990, 297. or. 

http://www.bancomundial.org/es/topic/poverty/brief/global-poverty-line-faq
http://www.bancomundial.org/es/topic/poverty/brief/global-poverty-line-faq

  1MGHtik 1GIHra:  

AURRERA EGIN DUGU? 

MGHen aurrerapenak neurtzen ditugunean, 

1990eko datuak dira lehen erreferentzia. MGHei 

buruzko azken txostenaren arabera, muturreko 

pobreziaren marraren azpitik bizi den pertsona  

kopurua –1.900 milioi 1990ean– erdira jaitsi zen 

2015ean, MGHak bukatu zirenean7 

I. grafikoa: 1,25 dolar/egun baino gutxiagorekin bizi den 

pertsona kopurua munduan, 1990-2015 (milioitan). 

Iturria: Milurtekoko Garapen Helburuen 2015eko txostena. 

 

NB Erakundeak GIHen lehen txostenean adierazi 

zuenez, azken urteotako hazkunde-tasek beren 

horretan jarraituz gero hurrengo 15 urtean, 

baliteke muturreko pobreziaren mundu-tasa % 

4ra jaistea 2030. urterako, baldin eta 

                                                           
7
 The Millennium Development Goals Report 2015 

http://www.un.org/millenniumgoals/2015_MDG_Report/p

df/MDG%202015%20rev%20(July%201).pdf  

hazkundeak onura berdintsua ekartzen badie 

diru-sarreren talde guztiei8. Ordea, baldintza 

zaila da hori, aurrerapenak gorabehera, oso 

hazkunde desberdina gertatzen baita leku batetik 

bestera.  

Esaterako, Asiako ekialdean eta hego-ekialdean 

% 35etik % 3ra jaitsi zen muturreko pobrezian 

bizi zen biztanle kopurua 1999tik 2013ra 

bitartean; Saharaz hegoaldeko Afrikan, ordea, 

oraindik ere biztanleen % 42 bizi zen muturreko 

pobreziaren baldintzetan 2013an (NBEk ez dute 

urte horren ondorengo datu ofizialik eman). Izan 

ere, Saharaz hegoaldeko Afrikan bizi dira, gutxi 

gorabehera, mundu guztian muturreko 

pobrezian bizi diren pertsonen erdiak9. 

Agenda 2030 garatzen zen aldi berean, eta 

bidezko hazkunde bat erdieste aldera, Afrikak 

plan osagarri propio bati ekin zion 2015ean: 

Agenda 206310. Hartan, Afrikar Batasunak 7 xede 

zehaztu zituen, zeinak, gauzatuz gero, azkenik 

Afrika kontinente libre, autarkiko eta iraunkor 

bilakatuko baitute. Librea, batez ere librea. 

 

                                                           
8
 The Sustainable Development Goals Report 2016 

https://unstats.un.org/sdgs/report/2016/The%20Sustainabl

e%20Development%20Goals%20Report%202016.pdf  
9 The Sustainable Development Goals Report 2017 

https://unstats.un.org/sdgs/files/report/2017/TheSustainab

leDevelopmentGoalsReport2017.pdf  
10

  Agenda 2063 

http://www.un.org/en/africa/osaa/pdf/au/agenda2063.pdf  

http://www.un.org/millenniumgoals/2015_MDG_Report/pdf/MDG%202015%20rev%20(July%201).pdf
http://www.un.org/millenniumgoals/2015_MDG_Report/pdf/MDG%202015%20rev%20(July%201).pdf
https://unstats.un.org/sdgs/report/2016/The%20Sustainable%20Development%20Goals%20Report%202016.pdf
https://unstats.un.org/sdgs/report/2016/The%20Sustainable%20Development%20Goals%20Report%202016.pdf
https://unstats.un.org/sdgs/files/report/2017/TheSustainableDevelopmentGoalsReport2017.pdf
https://unstats.un.org/sdgs/files/report/2017/TheSustainableDevelopmentGoalsReport2017.pdf
http://www.un.org/en/africa/osaa/pdf/au/agenda2063.pdf

NORK ZER EGIN? 

NAZIOARTEKO MAILAN 

Jeffrey Sachs ekonomialariak –

besteak beste  “El fin de la pobreza” 

lanaren egilea da– egindako 

kalkuluen arabera, 175.000 milioi dolar inguru 

beharko lirateke muturreko pobrezia 

desagerrarazteko mundu guztian 20 urtean. 

Munduko herrialde aberatsenen diru-sarreren 

multzo bateratuaren % 1 baino gutxiago da hori. 

 

NAZIO MAILAN 

1GIHren 1.3 xedeak eskatu egiten 

die gobernuei “denontzako babes 

sozialeko sistemak eta neurriak 

praktikan jartzeko, gutxieneko mailak barne, eta, 

2030. urterako, herritar pobre eta kalteberen 

estaldura zabala lortzea”11.                 

TOKI MAILAN 

         

Ezagutu Zero Pobrezia plataformak 

Nafarroan egiten duen lana; 

Elkarrizketa: Laura Irurzun,  

Nafarroako Zero Pobreziaren parte-hartzaile 

aktiboa, Nafarroako GGKEen 

Koordinakundearen ordezkari gisa.  

 
                                                           
11

 Kontsultatu 1GIHaren 5 xedeak 
http://www.un.org/sustainabledevelopment/es/poverty/#1
3ea19c2b798f482d  

ETA ZUK, ZER EGIN DEZAKEZU? 

“Hezkuntzak ez du mundua aldatzen: 

mundua aldatu behar duten pertsonak 

aldatzen ditu”. Paulo Freire. 

 

 

Proposamen bat ikasleek haien familiarekin lantzeko: 

Behin etxean, hozkailua aztertu eta galdetuko dute 

nolako menua har lezaketen egun bakoitzean 1’90 

dolarrekin. Ikasgelan iritziak truka ditzakezue, eta 

hezkuntza-maila bakoitzera egokituta, munduko 

muturreko pobreziaren arrazoi eta ondorioei buruz 

hitz egin. Eta beste kontu bat, non dago Saharaz 

hegoaldeko Afrika? Kokatu mapan. 

 

 

Eguneko gastuen zerrenda egin dezakete: argi- eta ur-

proportzioa, etxeko interneta, mugikorraren tarifa, 

eguneko janaria, garraioa. Zer egingo lukete egunean 

1’90 dolar izanez gero?, zer beste “pobrezia-marra” 

dauden?, zergatik da pobrezia oztopo bat 

Garapenerako Eskubideari buruzko Adierazpenaren 

1. artikulua errealitate bat izan dadin?  

 

 

Proiektuaren egilea:   

Laguntzailea:  

Finantzatzailea:  

Haur eta Lehen Hezkuntza 

Bigarren Hezkuntza eta Batxilergoa 

https://www.youtube.com/watch?v=Jo77sxDynC8
http://www.un.org/sustainabledevelopment/es/poverty/#13ea19c2b798f482d
http://www.un.org/sustainabledevelopment/es/poverty/#13ea19c2b798f482d

